
Tuan William Leong Jee Keen [Selayang] minta MENTERI DALAM
NEGERI menyatakan

(a) tindakan yang diambil untuk menghentikan pekerja asing yang sah 

dan tidak sah dari menjalankan perniagaan; dan

(b) sama ada dasar penghijrahan Kerajaan akan dikaji semula bagi 

memenuhi keperluan negara untuk pekerjaan-pekerjaan 

berkemahiran rendah dan 3D serta meningkatkan produktiviti 

negara dalam jangka masa panjang.



JAWAPAN:

Tuan Yang di-Pertua,

(a) Kementerian Kesejahteraan Bandar, Perumahan Dan Kerajaan 

Tempatan (KPKT) mengambii berat mengenai warga asing yang 

menggunakan lesen milik penduduk tempatan untuk menjaiankan 

perniagaan kecil seperti kedai runcit.

Bagi membendung perkara ini dari terus berleluasa, KPKT telah 

mengeluarkan Pekeliling Pengeluaran Permit Perniagaan Kecil Oleh 

Pihak Berkuasa Tempatan (PBT) pada 30 Jun 2008 meliputi perkara- 
perkara berikut:

(i) pengeluaran permit perniagaan kecil hanya dikeluarkan 

kepada warganegara Malaysia sahaja;

(ii) pemilik permit hendaklah berada di tempat berniaga sepanjang 

masa;

(iii) tindakan pembatalan permit boleh diambil ke atas pemilik yang 

memindah permit perniagaan mereka kepada warga asing; dan

(iv) tindakan menyita serta merampas barang jualan serta merta 

tanpa perlu memberikan amaran terlebih dahulu bagi 

perniagaan tanpa lesen.



Selain itu, PBT turut terlibat dengan tindakan penguatkuasaan 

operasi bersepadu bersama Jabatan Imigresen Malaysia (JIM), Polis 

Diraja Malaysia (PDRM), Jabatan Sukarelawan Malaysia (RELA), 

Angkatan Pertahanan Awam Malaysia (APAM), Kementerian 

Kesihatan Malaysia (KKM) dan sebagainya bagi membanteras 

peniaga kecil warga asing ini.

(b) Dasar utama penggajian masih menetapkan dan 

mengutamakan rakyat tempatan dan kehadiran pekerja asing di 
negara ini hanyaiah bagi mengisi jawatan yang tidak diisi oleh rakyat 

tempatan. Penggajian pekerja asing hanya dibenarkan bagi mengisi 
kekosongan jawatan dalam 6 sektor tormal iaitu sektor pembinaan, 
perkilangan, perladangan, pertanian, perlombongan dan 

pengkuarian dan perkhidmatan (subsektor restoran [tukang 

masak}), pembersihan dan pencucian, pulau peranginan, hotel, spa 

dan retleksologi, kedi (lelaki), pengendalian kargo (pelabuhan dan 

lapangan terbang) dan pembantu taman tema serta 1 sektor intormal 
pekhidmat domestik.

Di bawah Rancangan Malaysia Ke-11 (RMK-11), Kerajaan juga telah 

menetapkan bahawa pengambilan pekerja asing tidak melebihi 15% 

daripada keseluruhan guna tenaga negara menjelang tahun 2020. 

Bagi mencapai hasrat ini, Kerajaan juga menggalakkan 

sektor-sektor yang berintensit buruh beralih kepada mekanisasi dan 

automasi serta sistem layan diri bagi mengurangkan 

kebergantungan kepada pekerja asing.


